
ஶ்ரீராமாநுஜஸ்தோத்ரம்

ஶ்ரீமதே ராமாநுஜாய நம: ।
ஹே ராமாநுஜ ஹே யதிக்ஷிதிபதே ஹே பா⁴ஷ்யகார ப்ரபோ⁴

ஹே லீலாநரவிக்³ரஹாநக⁴ விபோ⁴ ஹே காந்திமத்யாத்மஜ ।
ஹே ஶ்ரீமந் ப்ரணதார்திநாஶந க்ரு’பாமாத்ரப்ரஸந்நார்ய போ⁴

ஹே வேதா³ந்தயுக³ப்ரவர்தக பரம் ஜாநாமி ந த்வாம் விநா ॥ 1॥
ஹே ஹாரீதகுலாரவிந்த³தரணே ஹே புண்யஸங்கீர்தந

ப்³ரஹ்மத்⁴யாநபர த்ரித³ண்ட³த⁴ர ஹே பூ⁴தித்³வயாதீ⁴ஶ்வர ।
ஹே ரங்கே³ஶநியோஜக த்வரித ஹே கீ³ஶ்ஶோகஸம்ஹாரக

ஸ்வாமிந் ஹே வரதா³ம்பு³தா³யக பரம் ஜாநாமி ந த்வாம் விநா ॥ 2॥
ஹே ஶ்ரீபூ⁴தபுரீஶ லக்ஷ்மணமுநே ஹே யாத³வாபாதி³தா-
பார்தா²ர்த²த்³ருமக்ரு’ந்தநோக்³ரபரஶோ ஹே ப⁴க்தமந்தா³ரக ।

ஹே ப்³ரஹ்மாஸுரமோசநக்ஷம க்ரு’பாகூபார ஹே ஸஜ்ஜந-
ப்ரேஷ்டா²மோக⁴யதீந்த்³ரதே³ஶிக பரம் ஜாநாமி ந த்வாம் விநா ॥ 3॥

ஹே பூணார்ய க்ரு’பாப்தஸத்³த்³வயமநோ மாலாத⁴ராநுக்³ரஹாத் (பூர்ணார்ய?)
ஜ்ஞாதத்³ராவிட³வேத³தத்த்வ ஸுமதே மந்நாத²ப்ரு’த்²வீத⁴ர ।

காஞ்சீபூர்ணவரேண்யஶிஷ்ய ப⁴க³வந் ஹே கேஶவஸ்யாத்மஜ
ஶ்ரீபத்³மேஶபதா³ப்³ஜஷட்பத³பரம் ஜாநாமி ந த்வாம் விநா ॥ 4॥

ஹே கோ³பீஜநமுக்திதா³நகர ஹே ஶாஸ்த்ரார்த²தத்த்வஜ்ஞ ஹே
கோ³ஷ்டீ²பூர்ணக்ரு’பாக்³ரு’ஹீதவிலஸந்மந்த்ராதி⁴பாஹஸ்கர ।

ஹேऽநந்தேஷ்டப²லப்ரதா³யக கு³ரோ ஹே விட்²ட²லேஶார்சித
ஹே போ³தா⁴யந ஸூத்ரஸந்மத பரம் ஜாநாமி ந த்வாம் விநா ॥ 5॥

ஹே கோ³பாலக ஹே க்ரு’பாஜலநிதே⁴ ஹே ஸிந்து⁴கந்யாபதே
ஹே கம்ஸாந்தக ஹே க³ஜேந்த்³ரகருணாபாரீண ஹே மாத⁴வ ।

ஹே ராமாநுஜ ஹே ஜக³த்ரயகு³ரோ ஹே புண்ட³ரீகாக்ஷ மாம்
ஹே கோ³பீஜநநாத² பாலய பரம் ஜாநாமி ந த்வாம் விநா ॥ 6॥

ஹே ராம புருஷோத்தம நரஹரே நாராயண கேஶவ
கோ³விந்த³ க³ருட³த்⁴வஜ கு³ணநிதே⁴ தா³மோத³ர மாத⁴வ ।

ஹே க்ரு’ஷ்ண கமலாபதே யது³பதே ஸீதாபதே ஶ்ரீபதே
ஹே வைகுண்ட²பதே சராசரபதே லக்ஷ்மீபதே பாஹி மாம் ॥ 7॥

இதி ஶ்ரீராமாநுஜஸ்தோத்ரம் ஸம்பூர்ணம் ॥ 7॥

